
Þátttakendur í i hönnunarsýning-
unni Magma/Kvika sem nýlega 
var opnuð hjá Listasafni Reykja-
víkur á Kjarvalsstöðum munu taka 
þátt í tuttugu mínútna hádegisleið-
sögn á fimmtudögum þar sem fjall-
að er um verk þeirra og feril. Ríf-
andi aðsókn hefur verið að sýning-
unni og muna aðstandendur vart 
annað eins; raðir hafa myndast við 
innganginn og munir selst upp í 
sérstakri verslun sem opnuð var í 
tengslum við sýninguna.

Fyrst til að kynna verk sitt er 
arkitektinn Theresa Himmer, sem 
starfar hjá Studio Granda. Verk 
Theresu er palíettufoss sem teygir 
sig eftir langvegg kaffiteríunnar. 
Fossinn er gerður úr næfurþunnum 
palíettum sem flökta til og frá og 
mynda þannig iðu vatnsfallsins. 

Theresa hefur gert fleiri palí-
ettufossa, t.a.m. þann sem líður 
niður vegg Hans Petersenshúss-
ins í Bankastrætinu og kenndur er 
við Skógarfoss. Fossinn á Kjarvals-
stöðum, sem er ívið tilkomumeiri, 
er að sama skapi óður arkitektsins 
til hins tignarlega Goðafoss.

Leiðsögnin hefst kl. 12 en að 
henni lokinni er hægt að gæða sér 
á ljúffengum veitingum í kaffiter-
íunni í notalegu umhverfi. Vakin 
skal athygli á því að frítt er inn á 
safnið á fimmtudögum og opið líkt 
og aðra daga milli 10 og 17.

Leiðsögn um Magma/Kviku

Leiðsögn í Hádeginu Theresa Himmer 
arkitekt ríður á vaðið og segir frá foss-
inum sem nú prýðir vegg Kjarvalsstaða. 
� Fréttablaðið/Vilhelm

n n  TÓNLEIKAR
c 20.00 Orgelsnillingurinn 

Michael Radualescu stýrir tón-
leikum í kirkjunni þar sem fluttar 
verða tvær kantötur eftir J. S. 
Bach. Einsöngvarar eru Ólöf 
Kolbrún Harðardóttir, Sesselja 
Kristjánsdóttir, Þorbjörn 
Rúnarsson og Bergþór Pálsson. 
Kór Langholtskirkju syngur og 
Kammersveit Langholtskirkju leik-
ur en konsertmeistari er Júlíana 
Elín Kjartansdóttir.

c 20.00 Lúðrasveit Reykjavíkur 
fagnar 85 ára afmæli sínu með 
tónleikum Seltjarnarneskirkju. 
Sérstakir gestir á þessum afmælis-
tónleikum eru Sigurður Flosason 

saxófónleikari. og klarínettu-
leikarinn Kristján Rúnarsson. 
Fjölbreytt efnisskrá verður leik-
in í tilefni dagins.  Stjórnandi 
Lúðrasveitar Reykjavíkur er Lárus 
Halldór Grímsson. Aðgangur á 
tónleikana er ókeypis

c 21.00 Fjórtándu tónleikar 
vetrarins hjá djassklúbbnum 
Múlanum fara fram á DOMO í 
kvöld. Þar leikur hljómsveitin Dr. 
Zhivago lög ameríska gítarleikar-
ans Kurt Rosenwinkel enn hann 
er einn áhrifamesti gítarleikari og 
tónskáld yngri kynslóðarinnar. Dr. 
Zhivago er skipuð þeim Ásgeiri 
J. Ásgeirssyni gítarleikara, Ólafi 
Jónssyni saxófónleikara, Agnari 
Má Magnússyni sem leikur á 
píanó, Þorgrími Jónssyni sem 
leikur á bassa og trommuleikarinn 
Scott McLemore.

Upplýsingar um viðburði og sýningar 
sendist á hvar@frettabladid.
is ekki síðar en sólarhring fyrir 
birtingu.

fl group er aðalstyrktaraðili
sinfóníuhljómsveitar íslands

Þorvaldar 
Bjarna Þorvaldssonar Ávaxtakörfunni

LAUGARDAGINN 2. JÚNÍ KL. 14.00
LAUGARDAGINN 2. JÚNÍ KL. 17.00

sinfónía úr ávaxtakörfunni í háskólabíói

EINSÖNGVARAR SELMA BJÖRNSDÓTTIR  ANDREA GYLFADÓTTIR  VALGERÐUR GUÐNADÓTTIR  JÓN JÓSEP SNÆBJÖRNSSON 
ÁSAMT SINFÓNÍUHLJÓMSVEIT ÍSLANDS   SÖGUMAÐUR ÖRN ÁRNASON   HLJÓMSVEITARSTJÓRI BERNHARÐUR WILKINSON

HANDRIT KRISTLAUG MARÍA SIGURÐARDÓTTIR   TÓNLIST ÞORVALDUR BJARNI ÞORVALDSSON
miðaverð ::: 1.600 / 1.200 kr. fyrir 16 ára og yngri

GULLHÁTÍÐ Á
GAUKI Á STÖNG

23. - 27. maí
Fim: Dúndurfréttir
 Kl. 21 - 01
Fös: Sixties
 kl. 21 - 04

Velkomin heim!

Léttöl

Margverðlaunaður
stór Egils Gull á 

kr. 390 - öll kvöld.


